
Vendim i Këshillit të Mediave të Shkruara të Kosovës ndaj 

ankesës së Gizzi Grill Sh.P.K. të përfaqësuar nga AV Teuta 

Zhinipotoku kundër Sinjali  

 

 

Këshilli i Mediave të Shkruara të Kosovës në mbledhjen e tij 

të mbajtur më 21 shtator 2022, shqyrtoi ankesën e dërguar nga 

Gizzi Grill Sh.P.K. të përfaqësuar nga Avokate Teuta 

Zhinipotoku kundër portalit të lajmeve Sinjali lidhur me 

publikimin e shkrimit me titull “Suedezja 22-vjeçare 

ngacmohet seksualisht nga një burrë në tualetin e ‘Gizzi 

Grill’, i hyri i zhveshur dhe e preku nëpër trup“ dhe mori 

këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 



 

 

 

 

 

                      

 

 

 

 

 

                     A R S Y E T I M I 

 

 

 

 

 

 

Ankuesi pretendon që media ka publikuar shkrimi me titullin 

“Suedezja 22-vjeçare ngacmohet seksualisht nga një burrë në 

tualetin e ‘Gizzi Grill’, i hyri i zhveshur dhe e preku nëpër 

trup”. Ankesa pretendon se me shkrimin e publikuar është 

shkelë kapitulli II (raportimi i së vërtetës) të Kodit të 

Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

 

 

KMShK pas leximit të ankesës dhe shkrimit, gjen se media ka 

përshkruar një ngjarje në një vend shumë popullor dhe publik, 

e që është në interes të publikut të dijë se çfarë ka ndodhur 

aty. Nga ankesa nuk nënkuptohet se ajo që është shkruar në 

media nuk ka qenë e vërtetë, por më shumë brengosëse është 

emri i vendosur në shkrim dhe pretendimi për dëmtim imazhi më 

pas. Media në riskun e saj vendos ta publikojë apo të mos e 

publikojë emrin në raste të tilla edhe pse, siç u cek më lart, 

për shkak të interesit të lartë publik dhe rastit që ka 

ndodhur, publikimi i emrit nuk paraqet shkelje.  

  



KMShK ex officio ka vërejtur që media ka dështuar të 

kontaktojë me kompaninë në fjalë që të marrë konfirmimin dhe 

një mendim në lidhje me ngjarjen e ndodhur, por ankuesi nuk 

ka parashtruar ankesë për këtë pikë.  

 

 

 

Andaj, KMShK vendos që ankesa të mos miratohet. 

 

 

 

Këshilli i Mediave të Shkruara të Kosovës 


